BANKA E SHQIPERISE

KABINETI I GUVERNATORIT

MBI ZHVILLIMIN E MBLEDHJES SE KESHILLIT
MBIKEQYRES TE BANKES SE SHQIPERISE

Tirané, mé 29.07.2005

Késhilli Mbikéqyrés i Bankés sé Shqipérisé, né mbledhjen e tij té datés 28
korrik 2005, me propozimin e disa departamenteve té Bankés sé& Shqipérisé
mori né shqyrtim dhe miratoi :

o Deklaratén e Bankés sé Shqipérisé “MBI ZHVILLIMET EKONOMIKE
DHE MONETARE PER GJASHTEMUJORIN E PARE TE VITIT 2005”.

FJALA E GUVERNATORIT

Ekonomia shqiptare éshté karakterizuar né pérgjithési nga njé ecuri e miré dhe brenda
parametrave té pritur, gjaté gjashtémujorit t&€ paré té vitit 2005. Aktiviteti ekonomik né
Shqipéri ka marré jeté né kushtet e njé pérmirésimi té lehté té ekonomisé né nivel
botéror. Ekonomia botérore ka vazhduar té rritet me njé ritém té& moderuar gjaté gjysmés
sé paré té vitit 2005. Ekonomia amerikane ka gené njé nga forcat kryesore shtytése té
aktivitetit ekonomik botéror, ndérsa situata ekonomike né Eurozoné dhe né Japoni,
ndonése né pérmirésim, vazhdon té mbetet e brishté. Rritja e ekonomisé botérore éshté
shogéruar me rritje t& véllimit t& shkémbimeve tregtare. Nga ana tjetér, zhvillimet jo té
favorshme né ¢mimet e naftés dhe pasiguria e lidhur me kursin e kémbimit, nuk jané
pércjellé né té gjithé amplitudén e tyre né ekonominé e brendshme.

Duke gjykuar nga zhvillimet e sektoréve té vecanté, nga ecuria e treguesve fiskalé si
dhe nga rritja e shpejté e kredisé pér ekonomin&, mund té thuhet se kjo periudhé ka
gené e favorshme pér ekonominé e vendit dhe pér realizimin e objektivave té zhvillimit.
Né pérgjithési, sektorét mé vitalé té ekonomisé shqiptare gjaté fillimit t€ vitit 2005 kané
regjistruar ecuri t&€ kénagshme né krahasim me té njéjtén periudhé té vitit té kaluar.
Normat e rrities vjetore té tyre kané ardhur né rritie, duke déshmuar pér njé trend
afatgjaté né rritje t€ zhvillimit t&é ekonomisé. Sektorét qé kané shénuar rritie mé té larta
né bazé vjetore té shitjeve jané ndértimi, tregtia, shérbimet, bujgésia dhe agroindustria,
ndérkohé gé sektori i transportit dhe i industrisé kané realizuar véllime pothuajse té
njéjta shitjesh me tremujorin e paré té vitit té kaluar. Ecuria pozitive e aktivitetit ekonomik



né vend éshté shogéruar me pérmirésimin e métejshém té situatés né tregun e punés.
Ky pérmirésim éshté manifestuar né rritien e numrit té€ t€ punésuarve, krahasuar me té
njéjtén periudhé té vitit té kaluar dhe né rénien e normés sé papunésisé né tremujorin e
paré té vitit 2005. Norma e papunésisé e tremuijorit t&€ paré té kétij viti ka shénuar vlerén
mé té ulét té 7 viteve té fundit.

Llogaria korente, gjaté periudhés janar-mars té kétij viti, rezultoi me njé deficit prej 56.2
milioné usd duke shénuar njé pérkeqésim té lehté ndaj té njéjtés periudhé té njé viti mé
paré. Ndérkohé qé ritmet e rrities s€ importeve dhe té eksporteve t€ mallrave dhe
shérbimeve kané gené té péraférta, véllimi i madh i importeve ka rezultuar né thellim té
deficitit korent. Deficiti tregtar prej 363 milioné usd si edhe deficiti prej rreth 40 milioné
usd né kategoriné e shérbimeve éshté mbuluar né pjesén mé té madhe nga flukset
hyrése té transfertave korente, kryesisht private. Flukset hyrése té kapitalit, gjaté
tremujorit t€ paré, kané qgené té mjaftueshme pér t€ mbuluar deficitin korent, duke
rezultuar né njé nivel pozitiv té& bilancit t& pérgjithshém té pagesave prej aférsisht 13
milioné usd. Mbigmimi i lekut ndaj dollarit amerikan dhe ndaj euros ka ulur ¢mimin e
mallrave dhe té shérbimeve té huaja, ndérkohé qé ky mbigcmim nuk ka cénuar
konkurrueshmériné e eksporteve tona, si pasojé e strukturés sé eksporteve tona té
orientuara drejt rieksporteve.

Megjithé fushatén zgjedhore té vitit 2005, Banka e Shqipérisé vleréson se situata fiskale
ka gené nén kontroll. Zhvillimet fiskale, gjaté gjysmés sé paré té vitit 2005, kané gené té
moderuara dhe treguesit nuk e kané kaluar nivelin e parashikuar pér kété periudhé.
Sipas té dhénave té Ministrisé sé Financave, deri né fund té muajit gershor jané
mbledhur 98.3 pér gind e té ardhurave té planifikuara dhe éshté realizuar rreth 97.7 pér
gind e shpenzimeve té€ programuara. Pér pasojé, deficiti buxhetor né fund té muaijit
gershor ka shénuar rreth 9.4 miliardé nga 10.2 miliardé leké t€ parashikuara. Deficiti
buxhetor pér kété periudhé, éshté financuar kryesisht me burime té brendshme,
ndérkohé qé financimi i huaj ishte rreth 50 pér qind e shumés sé parashikuar.

Gjashtémujori i paré i vitit 2005 éshté karakterizuar nga norma té uléta inflacioni.
Inflacioni vjetor ka patur njé tendencé rénése gjaté pjesés sé paré té vitit, duke arritur
vlerén 1.3 pér qind né muaijin prill, ndérkohé qé muajt maj dhe gershor shénuan njé rritje
té inflacionit deri né nivelin 2.9 pér qind. Inflacioni mesatar vjetor ka gené vazhdimisht
brenda objektivit t&¢ Bankés sé Shqipéris€, duke u stabilizuar né vlerén 2.25 pér qind, né
muajin qgershor. Orientimi i politikave fiskale dhe monetare drejt ruajties sé stabilitetit
makroekonomik si dhe zhvillimet pozitive né grupe t& ndryshme mallrash té konsumit,
brenda njé mjedisi makroekonomik té pérshtatshém kané mundésuar kontrollimin e
normés sé inflacionit. Bilanci i faktoréve té kérkesés dhe té ofertés nuk ka rezultuar né
presione inflacioniste gjaté késaj periudhe. Rritja modeste e pagave, rritja e cmimeve té
naftés dhe rrita né ¢mimet e administruara, jané kompensuar nga veprimi i faktoréve



disinflacionisté si niveli i géndrueshém i kérkesés sé brendshme, situata e kontrolluar
monetare, mbigmimi i géndrueshém i lekut dhe rritja e prodhimit bujgésor né vend.

Politika monetare e Bankés sé Shqipérisé ka patur pérgjithésisht njé kah zbutés, gjaté
gjashtémujorit té paré. Kjo tendencé ka gené mé e theksuar né tremujorin e paré, duke u
finalizuar me uljen me 0.25 piké pérgindjeje t€ normés bazé té interesit né fund t€ muaijit
mars, ndérkohé gé gjaté tremujorit t& dyté politika monetare ka marré gradualisht njé
géndrim neutral. Lehtésimi i politikés monetare éshté reflektuar né rénien e
vazhdueshme té€ normave té interesit né tregjet financiare. Kjo ulje ka gené mé e
theksuar pér maturitetet afatmesme duke ndikuar né sheshimin e kurbés sé normave té
interesit né leké. Politika monetare zbutése e Bankés sé Shqipérisé éshté pasuar nga
rritia e kérkesés pér mjete monetare. Burimi kryesor i zgjerimit monetar gjaté késaj
periudhe ka gené kreditimi i ekonomisé, né ndryshim nga vitet e kaluara kur kété
funksion e ka realizuar huamarrja e geverisé apo flukset hyrése valutore. Teprica e
kredisé éshté rritur mesatarisht me rreth 3.7 miliardé leké né muaj, gjaté periudhés
janar- maj 2005, duke shénuar né fund té periudhés njé rritje totale prej 18.7 miliardé
lekésh. Ky nivel éshté i njéjté me rritien e kredisé gjaté gjithé vitit 2004. Zhvillimet
pozitive té kreditimit t&€ ekonomisé nga sistemi bankar kané ndikuar ndjeshém né
pérmirésimin e té gjithé treguesve makroekonomiké té kredisé.

Konsolidimi i vazhdueshém i stabilitetit makroekonomik gjaté viteve té fundit, pérbén njé
bazé té miré pér zhvillimin e ekonomisé shqiptare gjaté pjesés sé mbetur té vitit 2005.
Ekonomia shqiptare i ka té gjitha premisat pér njé zhvillim brenda kornizave té
programuara. Megijithé tabloné e mésipérme, relativisht optimiste, javét e fundit éshté
konstatuar njé lévizje e sforcuar e fondeve monetare nga kanalet bankare né ekonomi,
si pasojé e shfagjes mé té hershme té faktorit sezonal, e pagimit té€ fondeve té bllokuara
né firmat piramidale dhe paqartésive qé né pérgjithési karakterizojné situatén
parazgjedhore dhe até paszgjedhore. Ne jemi duke ndjekur me kujdes zhvillimet mé té
fundit té likuiditetit, vecanérisht ato té lidhura me financimin e deficitit buxhetor.

Né interes té garantimit té zhvillimit t€ qéndrueshém dhe ruajties sé ekuilibrave
makroekonomiké, ne besojmé& se kéto zhvillime do té€ jené té€ pérkohshme dhe
administrimi normal i t& ardhurave do té rikuperohet shumé shpejt me krijimin e
ekzekutivit t€ ri shqgiptar. Banka e Shqipéris€é mbetet thellésisht e angazhuar pér
respektimin e treguesve programoré té zhvillimit ekonomik dhe financiar té vendit pér
vitin 2005 dhe, né kété kontekts, ne shpresojmé se nuk do t& mungojé edhe angazhimi i
autoriteteve pérkatése. Njékohésisht, Banka e Shqipérisé pérfiton nga rasti t'i béjé thirrje
té gjitha subjekteve ekonomike pér respektimin e detyrimeve tatimore né bazé té
legjislacionit dhe té rregullave né fugi. Nga ana e saj, Banka e Shqipérisé do té synojé té
ruajé né ekonomi kushte monetare konsistente me objektivin e inflacionit prej 2 — 4 pér
gind, duke synuar né té njéjtén kohé& zhvillimin e tregut financiar sipas modeleve mé té
pérparuara, pérmirésimin e infrastrukturés sé pagesave dhe rritien e shkallés sé



ndérmjetésimit financiar né ekonomi. Pér realizimin e objektivave té zhvillimit té vendit,
ajo vleréson si njé faktor thelbésor mbéshtetien dhe bashképunimin e té gjitha
institucioneve pérgjegjése né fushén e politikave ekonomike dhe ruajtien e tempit té
reformave strukturore t& ekonomisé.

Deklarata e ploté do té publikohet né Buletinin Zyrtar dhe né fagen e
internetit té Bankés sé Shqipérisé.

e Deklaratén e Bankés sé Shqipérisé “"Mbi stabilitetin e sistemit
financiar né Shqipéri”.

Né mbéshtetje té kérkesés sé ligjit nr.8269, daté 23.12.1997 “Pér Bankén e
Shqgipérisé” dhe detyrimit pér té térhequr vémendjen e autoriteteve té
vendit, té tregut financiar dhe té operatoréve té tij, si edhe té publikut, mbi
rreziget potenciale qé kércénojné géndrueshmériné e sistemit financiar dhe
vecanérisht té atij bankar, né vend, Banka e Shqipérisé publikon kété
deklaraté:

Banka e Shqipérisé nuk konstaton ndonjé element ose zhvillim, i cili
té kércénojé ecuriné e géndrueshme té sistemit bankar dhe té
sistemit financiar, né muajt e ardhshém.

Megjithaté, si edhe mé paré, Banka e Shqipérisé e shfrytézon kété mundési
gé, krahas identifikimit té rrezigeve potenciale, té ngrejé edhe céshtje té
tjera gé i shérbejné mbarévajtjes sé sistemit bankar né veprimet e
pérditshme dhe & ndihmojné né funksionimin mé té miré té sistemit
financiar, né pérgjithési.

1. Banka e Shqipérisé konstaton se né gjashtémujorin e paré té vitit
2005, u evidentuan zhvillime pozitive né sistemin bankar, me pérfitime té
cilat jané ndjeré né njé ményré mé konkrete dhe né njé shkallé mé té larté
nga klientét e bankave dhe nga ekonomia né pérgjithési. Konkretisht:

a) éshté zgjeruar kredia dhe jané pasuruar format e dhénies sé saj
pér t'iu pérshtatur mé miré kérkesave té tregut. Eshté realizuar
njé strukturim mé i miré i kredisé pérsa i takon afatit té
maturimit. Cilésia aktuale e kredisé éshté e miré dhe kushtet e
dhénies sé saj pérfagésojné njé bazé té shéndoshé pér ruajtjen
e késaj cilésie edhe né té ardhmen;



b) normat e interesit kané ardhur né rénie, duke krijuar kushte mé
té pérshtatshme @gé sistemi bankar dhe ai financiar né
pérgjithési, té asistojné mé miré zhvillimin ekonomik té vendit;

c) sistemi i pagesave éshté konsoliduar mé tej me zgjerimin e
numrit té pérdoruesve té kartave té debitit dhe té kreditit té
léshuara nga sistemi bankar, si edhe me finalizimin dhe
vendosjen né funksionim té “Sistemit té Krygézimit té Pagesave
me Vleré té Vogél” nga Banka e Shqipérisé. Sistemi bankar, ka
vijuar té zgjerohet né té gjithé vendin népérmjet hapjes sé
degéve dhe té agjencive té reja. Né fund té muajit gershor
2005, numri i degéve funksionale té sistemit bankar arriti né
110, ndérsa numri i agjencive funksionale té tij arriti né 108.

2. Gjaté periudhés sé kaluar, u konsolidua mé tej veprimtaria e Agjencisé

sé Sigurimit té Depozitave. Rritja e fondit té sigurimit té depozitave
gé administrohet nga ky institucion, éshté shogéruar me pasurim té
ményrave té investimit té tij. Né vijim té pérvojés sé deritanishme,
Agjencia e Sigurimit té Depozitave synon té rishikojé kuadrin ligjor
pér té pasuruar instrumentet e saj né drejtim té njohjes mé té afért
té situatés financiare né institucionet e siguruara, si edhe pér té
forcuar rolin e saj né faza té caktuara té veprimtarisé sé tyre. Né
zbatim té detyrimeve ligjore, Banka e Shqipérisé ka mbéshtetur
nevojat e zhvillimit té kétij institucioni.

2 gjashtémujorin e paré té vitit 2005, u shénuan zhvillime té reja

edhe né drejtim té pasurimit té mozaikut té institucioneve
financiare. Pérmendim rritjen e numrit té shogérive té sigurimit dhe
té risigurimit, si edhe lindjen e fondeve té para jopublike té
pensioneve. K&éto zhvillime, té cilat pritet té vazhdojné, duhet té
shogérohen me pasurimin dhe me konsolidimin e kuadrit rregullativ
pérkatés, si edhe me forcimin e funksionit mbikéqyrés té tyre.

Ndér treguesit kryesoré financiaré té sistemit bankar pér periudhén e kaluar,

pérmendim:
Treguesi dhjetor ‘04 maj ‘05
Mjaftueshméria e kapitalit 21.63% 21.00% !
Kapitali  aksioner (milioné
leké) 25,949.50 28,087.87
Rezultati neto (milioné leké) 5,106.11| 2,583.04

' Né fundin e muajit mars 2005.



Kredia e re (milioné leké) 99,726.57 42,298.00
Kredia me probleme neto / kredia neto 1.43% 0.95%
Kredia me probleme, bruto / totali i bilancit 0.69% 0.51%

Né gjashtémujorin e paré té vitit 2005, sistemi financiar né vend iu
nénshtrua njé vlerésimi profesional té posacém té kryer nga eksperté té
huaj, si pjesé e njé programi global® té organizuar nga Banka Botérore dhe
Fondi Monetar Ndérkombétar. Vlerésimi nuk kufizohet vetém né njohjen e
gjendjes sé sistemit financiar dhe né aftésiné e tij pér té pérballuar rrezige té
ndryshme dhe pér t'u zhvilluar né ményré té géndrueshme, por shtrihet edhe
né aftésiné e autoriteteve pér té mbikéqyrur kété zhvillim né pérputhje me
standardet mé té mira ndérkombétare. Raporti pérfundimtar ende nuk éshté
publikuar, por rezultatet papraprake té kétij vlerésimi pér sistemin bankar
dhe autoritetin mbikéqgyrés té tij, jané pozitive. Rekomandimet e kétij raporti,
do té jené pjesé e planit té zhvillimit té métejshém té sistemit bankar, né té
ardhmen e afért.

Pavarésisht nga sa mé sipér, Banka e Shqipérisé térheq vémendjen né
géshtjet e méposhtme, té cilat kérkojné njé vlerésim mé té madh dhe té
vazhdueshém, nga té gjithé aktorét e sistemit bankar.

Rritja e kreditimit me ritme té pérshpejtuara né kushtet e forcimit té
konkurrencés né treg, e vendos sistemin bankar pérballé rrezikut real té
pérkeqgésimit té cilésisé sé saj, nése ulet vémendja ndaj respektimit rigoroz
té kérkesave pér identifikimin e huamarrésve té miré, té cilét sigurojné té
ardhura té géndrueshme nga veprimtaria e kredituar. Krahas zbatimit té
procedurave pér miratimin e kredisé, bankat duhet té véné né funksionim sa
mé té shpejté, strukturat pérgjegjése pér monitorimin e vazhdueshém té
tyre. Eshté e nevojshme gjithashtu, qé bankat té tregohen konservatore né
provigjonimin e kredisé, né shenjat mé té para té véshtirésisé sé huamarrésit
pér shlyerjen e saj. Né kété ményré, cdo banké dhe sistemi né térési, do té
shmangé thellimin e problemeve gé mund té vijné nga pérkegésimi i cilésisé
sé kredisé, duke siguruar njé géndrueshméri mé té miré té rezultatit
financiar. Né kété kuadér, Banka e Shqipérisé éshté e vendosur té véré né
funksionim, né njé kohé sa mé shpejté, Zyrén e Informacionit té Kredive,
duke synuar té pérfitojé né kété rast edhe asistencén e institucioneve
financiare ndérkombétare.

% N& anglisht, ky vléresim njihet me termin “Financial Sector Assessment Program” (FSAP).



Né kushtet e rritjes sé konkurrencés, éshté vérejtur njé rritje e garkullimit té
personelit, vecanérisht atij me pérvojé dhe aftési té spikatura profesionale,
drejt bankave dhe institucioneve té tjera financiare gé ofrojné kushte mé té
mira pune. Megjithése ky éshté njé zhvillim i natyrshém, Banka e Shqipérisé
kérkon nga té gjitha bankat té béjné pérpjekjet maksimale pér té nxitur mé
miré dhe pér té ruajtur personelin e tyre. Objektivi pér t'i siguruar kushte mé
té mira pune personelit té institucionit, nuk kufizohet vetém né shpérblimin
material sipas performancés né puné, por shtrihet edhe né mundésité qé
krijon institucioni pér trainim dhe ngritje profesionale, pér nxitje népérmjet
zhvillimit né karrieré, pér pérfitime té ndryshme sociale etj.. Nése kéto
mundési nuk do té shfrytézohen né maksimum, banka té vecanta rrezikojné
té provojné rritje té kostos sé veprimtarisé sé tyre dhe ulje té cilésisé sé
shérbimit pér publikun, me ndikim negativ té ndjeshém né ruajtjen e
pozicionit té tregut dhe né rezultatin e tyre financiar. Nga ana e Bankés sé
Shqipérisé, lévizjet e konsiderueshme té personelit né kushtet e mungesés
sé pérpjekjeve reale té drejtimit té bankés pér ta motivuar até, do té
konsiderohen si paaftési e drejtimit dhe do té ndikojné né vlerésimin e
pérgjithshém té bankés.

Eshté e réndésishme qé té ekzistojé njé komunikim i hapur dhe i
vazhdueshém mes aktoréve mé té réndésishém té tregut bankar dhe
autoritetit monetar dhe mbikéqyrés. Brenda pérgjegjésive respektive ligjore
dhe té vetédijshme pér rolin gé luajné, palét duhet té sigurojné qé ky
komunikim t'i shérbejé diskutimit konstruktiv té piképamjeve respektive, né
drejtim té zbatimit té politikés monetare dhe té kuadrit rregullativ e
mbikéqyrés. Né kété ményré, do té arrihej njé ekuilibér mé i miré mes
interesit té autoritetit monetar dhe mbikéqyrés nga njéra ané, dhe aktoréve
té réndésishém té sistemit bankar nga ana tjetér, duke ménjanuar lévizje té
njéanshme dhe té kushtueshme né politikat dhe né instrumentet qé pérdorin
té dyja palét, pér té sinjalizuar objektivat e ardhshém té veprimtarisé sé
tyre.

Pjesa e dyté e kétij viti, pérfagéson periudhén kur duhet té pérfundojé
rishikimi i ligjit ekzistues nr.8365, daté 02.07.1998 “Pér bankat né
Republikén e Shqipérisé”. Projekti do t'i nénshtrohet njé diskutimi té gjeré
me industriné bankare dhe me té gjitha institucionet e tjera qé kané rol né
zhvillimin e tregut financiar. Projekti é&shté hartuar me asistencén e
institucioneve financiare ndérkombétare dhe pérmban praktikén mé té miré
ndérkombétare né fushén e zhvillimit dhe té mbikéqyrjes sé sistemeve
bankare. Banka e Shqipérisé kérkon mbéshtetjen e institucionit té Qeverisé



dhe té Kuvendit, gé ky projekt té shqyrtohet dhe té miratohet brenda vitit
2005.

Fillimi i vitit té ardhshém, pérfagéson periudhén kur me ligj parashikohet
hyrja né fugi dhe zbatimi i Standardeve Ndérkombétare té Kontabilitetit /
Standardeve Ndérkombétare té Raportimit Financiar, edhe pér bankat e
nivelit té dyté. Banka e Shqipérisé, e shfrytézon edhe njé heré kété
deklaraté pér té kérkuar nga bankat dhe institucionet e tjera financiare, té
cilat kané rol né zbatimin né praktiké té standardeve té pérmendura mé
sipér, té ndértojné njé strategji té garté pér ményrén se si do té realizojné
kété rol dhe objektivat e tyre. Banka e Shqipérisé thekson se éshté i
nevojshém té institucionalizohet njé proces i pérbashkét diskutimi, ku
institucionet té diskutojné problemet gqé do té dalin né fazén pérgatitore dhe
né zbatimin e kétyre standardeve, né ményré qé problemet té kuptohen dhe
géndrimi ndaj zgjidhjeve té tyre té jeté i harmonizuar dhe i géndrueshém né
kohé.

Banka e Shqipérisé beson se periudha deri né fund té vitit 2005, do té vijojé
té déshmojé normalitet né veprimtariné e sistemit bankar dhe financiar, né
ecuriné e vazhdueshme drejt konsolidimit dhe géndrueshmérisé sé tij.

¢ Rregulloren “"Pér mbikéqyrjen e konsoliduar”

Kjo rregullore e miratuar dje nga Késhilli Mbikéqyrés i Bankés sé& Shqipérisé
plotéson kuadrin rregullativ t& mbikéqgyrjes me mbikéqyrjen e konsoliduar,
duke dhéné njéherazi edhe ményrén e kryerjes sé saj. Mbikéqgyrja e
konsoliduar vleréson pozicionin ndaj rrezigeve jo vetém té veprimtarisé sé
vet shoqérisé, por edhe té veprimtarisé sé filialeve dhe té pjesémarrjeve té
saj.

Mbikéqgyrja e konsoliduar éshté njé element themelor i mbikéqyrjes bankare,
né kushtet kur njé banké mund te kontrollohet prej njé grupi té kryesuar nga
njé kompani “holding”, dhe né raste té tilla mbikéqyrésit kané nevojé té kené
njohuri rreth aktiviteteve té kompanisé “holding” dhe té filialeve té bankés.
Né kété ményré, mbikéqyrja e konsoliduar siguron vilerésimin e grupit
financiar si njé i téré, duke marré né konsideraté té gjithé rreziget gé mund
té ndikojné né njé banké&, pavarésisht nése kéto rrezige jané né librat e
bankés apo té enteve té lidhura me té.



Mbikéqgyrja e konsoliduar éshté njé detyrim pér té gjitha bankat qé
licencohen né vendet anétare té Bashkimit Europian, duhet té kryhet né
pérputhje me standardet minimale té kérkuara né direktivat europiane.
Mbikéqgyrja e konsoliduar, si element thelbésor né praktikén mé té miré
bankare, zbatohet nga autoritetet mbikéqyrése edhe né vende té tjera té
zhvilluara si SHBA, Australi, Kanada, etj..

Rregullorja “Pér mbikéqyrjen e konsoliduar” hyn né fuqi 15 dité pas botimit
né Fletoren zyrtare té Republikés sé Shqipérisé.

o Késhilli Mbikéqyrés i Bankés sé Shqipérisé, né kété mbledhje
analizoi realizimin e buxhetit té saj pér gjashtémujorin e pare
té vitit 2005 dhe mori disa vendime té tjera, qé lidhen me
aktivitetin e brendshém té Bankés sé Shqipérisé.



